
1. Sut i gofrestru ar gyfer gwasanaeth gwe di-dâl eAML2 
 
O dan y system eAML2, rhoddir 2 opsiwn i gynhyrchwyr adrodd eu symudiadau i’r farchnad: 

a) Rhaghysbysu: Yn electronig drwy wasanaeth gwe eAML2 neu drwy’r gwasanaeth swyddfa di-
dâl 

b) Ar y diwrnod: ar ddalen ‘Crynodeb y Cludwr’ a ysgrifennir â llaw – gweler hefyd y dudalen 
olaf 

Yn achos a) bydd gwybodaeth fanwl sy’n ymwneud â’r llwyth yn ymddangos ar gyfrif ar-lein eAML2 
y farchnad 
Yn achos b) bydd angen i’r farchnad gofnodi’r wybodaeth symud o’r ddogfen bapur ar y system 
eAML2 
 
Dim ond os nad yw eich meddalwedd pwrpasol wedi cael ei gysylltu gyda’r gwasanaeth 
eAML2 y mae angen gwneud hyn. 
 

 Ewch at www.eaml2.org.uk yn eich porwr rhyngrwyd 
 Cliciwch ar ‘Cofrestru Marchnad a Chanolfan Gasglu’ a rhowch eich manylion 
 Bydd enw defnyddiwr a chyfrinair yn cael eu hanfon atoch mewn e-bost 

 
 
 

 
 
 

Angen cymorth? 
 
Cysylltwch â llinell gymorth eAML2 
Ffôn: 0844 335 8400* 
Ffacs: 0247 669 2405 
E-bost: eaml2@bpex.org.uk 
 
*Llun-Gwener 9yb-5yh 
Codir tâl o 5c y funud am alwadau o linellau BT safonol 

2. Sut i ddefnyddio’r gwasanaeth eAML2 
 
1. Mewngofnodwch i’ch cyfrif ar www.eaml2.org.uk. Byddwch yn gweld yr hafan isod: 
 
 

 
 
2. Cliciwch ar ‘Gwasanaethau Marchnad a Chanolfan Gasglu’ ar y panel ar y chwith: 
 

 
 
 Byddwch yn gweld trosolwg o unrhyw e-symudiadau cyfredol a adroddwyd gan 

gynhyrchwyr i’ch marchnad. Os cliciwch ar y symbolau o flaen y slap farc, byddwch yn 
gweld dalen crynodeb y cludwr a Gwybodaeth fanwl am y Gadwyn Fwyd (FCI). 
Dangosir ebychnod coch os cafodd unrhyw foch eu trin 

 ‘Trefnu Symudiad’: cliciwch i drefnu eich symudiadau allan o’ch marchnad 
 ‘Eich Manylion Busnes’: cliciwch i gwblhau manylion busnes y farchnad 
 ‘Eich Archif Symudiadau’: cliciwch i weld y llwythi sy’n dod i’ch marchnad ac allan ohoni 
 ‘Manylion Cyfrif’: cliciwch i olygu eich manylion cyswllt 

3. Cadarnhau a chofnodi unrhyw symudiadau i’ch marchnad 
 
Unwaith i chi gadarnhau a chofnodi pob symudiad i’ch marchnad, gallwch greu’r 
symudiad oddi ar y farchnad: 
 

Ar y dudalen ‘Gwasanaethau Marchnad a Chanolfan Gasglu’, byddwch yn gweld unrhyw 
symudiadau cyfredol a adroddwyd yn electronig gan geidwaid i’ch marchnad (gweler hefyd y 
ciplun uchod). 
1. Cadarnhewch neu golygwch union nifer y moch a dderbyniwyd ac unrhyw foch sydd wedi 

marw erbyn cyrraedd yn y blychau gwyn 
2. Os oes angen i chi gofnodi symudiadau i mewn gan gynhyrchwyr, hy cynhyrchwyr a ddaeth 

i’r farchnad gyda dalen ‘Crynodeb y Cludwr’ wedi’i hysgrifennu â llaw ar ddiwrnod yr 
arwerthiant, cliciwch ar ‘Adrodd Symudiad i Mewn’: 
 Rhowch ddau ddarn o wybodaeth am y safle ymadael (mae hyn ar gyfer diogelu data) a 

chliciwch ar ‘Chwilio’  
 Dewiswch y fferm gywir a chliciwch ar ‘Adrodd Symudiad’ 
 Cwblhewch y cwestiynau symud, pwyswch ‘Cyflwyno’ a chadarnhewch y niferoedd a 

dderbyniwyd fel o’r blaen yn y rhestr drosolwg 
 

 
 
 
 

4. Sut i drefnu symudiad oddi ar eich marchnad 
 

1. Cliciwch ar ‘Trefnu Symudiad’ (naill ai drwy glicio ar y symbol neu ar y panel ar y chwith) 
 Dewiswch eich marchnad o’r gwymplen drwy glicio ar y saeth ddu ar y dde 
 Dewiswch a fydd y llwyth yn mynd i ladd-dy neu i fferm 
 Dewiswch eich cyrchfan o’r gwymplen neu chwiliwch am fferm 
 Cliciwch ar ‘Symudiad Newydd’ 

2. Rhowch nifer y moch a werthwyd o bob llwyth yn y blychau ‘Nifer i’w Hanfon’ a chliciwch ar 

‘Trefnu Symudiad Allan’ 
3. Cwblhewch y cwestiynau – mae’r rhan fwyaf wedi’u llenwi ymlaen llaw - ticiwch y blychau ac 

wedyn cliciwch ar ‘Cyflwyno Symudiad’ 
 
 

 
 

 
 
 
 
 
 
 
 
 
 
 
 
 
 
 
 
 

 
 
4. Argraffwch y ddalen ‘Crynodeb y Cludwr’ ar gyfer y cludwr. Bydd y cludwr yn cadw’r ddogfen 

hon. Os nad oes gan y lladd-dy neu’r fferm gyrchfan fynediad i’r rhyngrwyd/e-bost, bydd y 
system eAML2 yn gofyn i chi argraffu 2 gopi o’r ddalen yn awtomatig: 1 i’w gadw gan y 
cludwr ac 1 ar gyfer y cyrchfan. Mae’n ofyniad cyfreithiol i gludwyr a safleoedd heb TG gadw 
cofnod o ddogfen crynodeb y cludwr at ddibenion archwiliad. 
 

Mae’r broses hon yn golygu nad oes angen trwydded symud gan swyddog Iechyd 
Anifeiliaid (AHLVA erbyn hyn). 
 
Mae’r wybodaeth symud gan gynnwys Gwybodaeth am y Gadwyn Fwyd yn cael ei e-bostio i’r lladd-
dy neu’r fferm gyrchfan yn awtomatig os oes ganddynt gyfrifiadur â mynediad i’r rhyngrwyd. 

5. Sut i ddefnyddio eich archif symudiadau 
 
Dyma lle y bydd unrhyw symudiadau i’ch marchnad ac oddi arni yn cael eu cadw. Gallwch gael eu 
gweld unrhyw bryd at ddibenion archwiliad neu i argraffu copiau o ddogfennau crynodeb y cludwr 
os oes angen – cliciwch ar yr eicon ‘pdf’. 
Bydd y dogfennau yn cael eu storio am y cyfnod sy’n ofynnol yn gyfreithiol, sef 3 blynedd. 
 

 
 
 
 
 

6. Beth i’w wneud os na allwch ddefnyddio’r gwasanaeth 
eAML2 

 
Mae’r gwasanaeth eAML2 yn cael ei redeg ar ddau weinydd i ddarparu system sefydlog a diogel: 
Os bydd un gweinydd yn methu, bydd yr ail weinydd yn dechrau gweithio.  
Os digwydd i’r gwasanaeth fethu, sy’n annhebygol iawn, dylai marchnadoedd ysgrifennu copiau o 
grynodeb y cludwr. Rhaid iddynt wedyn gysylltu â llinell gymorth eAML2 o fewn tri diwrnod dros y 
ffôn/ffacs/drwy’r post i gofnodi’r symudiad(au). 


